
Unyanyasaji wa majumbani ni wakati mume wako, 
mume wa zamani, au mpenzi wa kiume (anayeishi 
nyumbani mwako) anakujeruhi aidha kimwili au 
kimhemuko, siku baada ya nyingine au wiki baada 
ya nyingine. Nchini Marekani, unyanyasaji wa 
majumbani ni “hatia.” Hutokea ikiwa:

 • Anakutishia au anakujeruhi.
 • Anakulazimisha kufanya mapenzi wakati 

hutaki.
 • Anakuzuia kuenda kumuona daktari.
 • Anaharibu fanicha zako, kuua mnyama 

wako kipenzi, anavunja vitu vyako vya 
kibinafsi, nk.

 • Anapanga matumizi ya pesa zako, 
anakuzuia kuonana na marafiki na familia 
yako.

 • Hakuruhusu kutoka nyumbani mwako.

Ikiwa Niko Hatarini, Ninaweza Kufanya Nini?

 • Kwa usaidizi wa dharura, piga simu 
kwa 911 na umwambie opareta lugha 
unayozungumza.

 • Nenda kwa “makazi ya kimbilio.” 
“Makazi ya kimbilio” ni mahali salama, 
kama vile nyumba kubwa, ambapo wewe 
na watoto wako mnaweza kupata malazi 
na chakula. Makazi ya kimbilio huwa 
hayalipishwi na huwa yana taarifa kuhusu 
huduma zingine katika jamii yako.

 • Nenda uishi na rafiki au mwanafamilia. 
Usimwambie mtu yeyote unapoishi.

 • Upigie simu uajenti uliokufadhiliwa kuja 
Marekani. Uliza kuhusu kupata usaidizi 
wa kisheria.

Ukihama nyumbani mwako, jaribu uwezavyo 
kuhama na watoto wako. Ikiwezekana, pia hama 
na:

 • Leseni ya kuendesha gari au kadi ya 
utambulisho.

 • I-94 au grinikadi.
 • Rekodi za akaunti ya benki, vitabu vya 

hundi, vitabu vya benki.
 • Vyeti vya kuzaliwa, hati za ndoa.

 • Makaratasi ya huduma za usaidizi, 
makaratasi ya Medi-Cal, stempu za 
chakula.

 • Hati zote za uhamiaji.
 • Kadi ya usalama wa kijamii.
 • Madawa.

Pia, weka pesa zako mahali pa siri, na uweke 
nakala funguo na nguo za kubadilisha katika 
sehemu moja ya siri.

Ikiwa huwezi kupata hati asili au nakala zake, 
andika maelezo yaliyo kwenye hati hizi kwenye 
kipande cha karatasi. Weka vitu hivi katika mkoba, 
ili wakati wa kuhama, unaweza kuvipata haraka. 
Pia unaweza kuweka nakala za hati hizi katika 
nyumba ya rafiki.

Je, Ninafaa Kiwapigia Polisi Simu?

Ndiyo. Unyanyasaji wa majumbani ni “hatia”. Polisi 
wanaweza kukupeleka wewe na watoto wako kwa 
familia yako au kwenye nyumba ya rafiki, au mahali 
salama kama vile makazi ya kimbilio. Ikiwa polisi 
wanaamini kwamba uhalifu umetendeka, huenda 
wakamkamata mume wako au mpenzi wako wa 
kiume. Ikiwa afisa wa polisi hazungumzi lugha yako 
tafuta mtu mwingine asiye mtoto wako au mume 
wako au mpenzi wako wa kiume akutafsirie.

Muambie afisa wa polisi ajaze “ripoti ya tukio” 
wakati wote, inayofafanua kilichofanyika (sababu 
ya wewe kuwapigia polisi simu). Itisha “nambari 
ya ripoti ya tukio” ili uweze kupata nakala ya ripoti 
hiyo. Pia uliza na uandike jina na nambari ya baji 
(nambari ya utambulisho wa afisa wa poilisi) ya 
afisa wa polisi anayejaza ripoti.

Ikiwa mume wako au mpenzi wako wa kiume 
amepelekwa katika kituo cha polisi, huenda 
akawachiliwa kurudi nyumbani baada ya saa 
mbili. Tumia muda huu kutafuta mahali salama pa 
kuenda.

Kwa kusoma brosha hii umechukua hatua ya 
kwanza ya kuwa na nyumba salama kwa ajili yako 
na watoto wako. Hatua inayofuata ni kuomba 
msaada kutoka kwa mashirika yafuatayo:

Rasilimali:
Simu ya Moja kwa Moja ya Unyanyasaji wa 
Majumbani ya Kitaifa
1-800-799-7233
Ikiwa una matatizo ya kusikia na unazungumza 
Kiingereza, piga simu kwa 1-800-787-3224

Maelekezo: Opareta anayezungumza Kiingireza 
atajibu simu yako. Sema jina la lugha na nchi 
yako, na usubiri dakika kadhaa uunganishwe na 
mkalimani.

Huduma za Karibu:

Brosha hii pia inapatikana kwa lugha ya: Kiarabu, 
Kiamenia, Kibosnia/Kikroashia, Kikambodia/
Kikhmeri, Kichina, Kidari/Kifarsi, Kimongi, Kikurdi, 
Kilaosi, Kirusi, Kisomali, na Kivietinamu. Ili uagize, 
piga simu kwa: Kitengo cha Afya cha Wakimbizi 
kwa (916) 322-2087.

Brosha hii imerekebishwa na kutengenezwa na 
Idara ya Huduma za Afya ya California, Kitengo cha 
Afya cha Wakimbizi, kwa usaidizi kutoka Programu 
ya Uzuiaji wa Unyanyasaji wa Majumbani, 
wafanyakazi wa Afya wa Wakimbizi kutoka Los 
Angeles na Kaunti za Merced na Mashirika ya 
Misaada ya Kikatoliki ya San Diego. Maudhui ya 
kwanza iliandikwa na AYUDA, Inc., na Hazina ya 
Uzuiaji wa Vurugu za Kifamilia. 6/99

Unafaa uwasiliane na wakili wa umahiaji au uajenti 
uliokufadhili ili ujue jinsi ya kupata usaidizi wa 
watoto California. Baadhi ya wanawake walioolewa 
huenda pia wakastahiki kupata usaidizi zaidi wa 
kifedha kutoka kwa mume wake. Wanawake 
wakimbizi huenda wakatumia kadi yao ya I-94 ili 
kuonyesha ushahidi wa kustahiki kufanya kazi.

Mimi Ni Mkimbizi. Je, Ninastahiki Kupokea 
Usaidizi Na Medi-Cal?

Ndiyo. Miaka mitano (5) ya kwanza baada ya 
kuwasilia Marekani, unastahiki kupokea Stempu 
za Chakula, Usaidizi wa Muda kwa Familia 
Zenye Mahitaji, Medi-Cal na programu zingine za 
manufaa za umma, kama tu raia wa Marekani. 
Wakimbizi wengi ambao wameishi Marekani kwa 
miaka mitano (5) au zaidi hawastahiki Stempu za 
Chakula tena. Ustahiki wa Medi-Cal, Usaidizi wa 
Muda kwa Familia Zenye Mahitaji, na usaidizi kwa 
jumla kwa wakimbizi walioishi Marekani miaka 
mitano (5) au zaidi unategemea jimbo unaloishi. 
Tafadhali zungumza na wakili wa uhamiaji au 
uajenti uliokufadhili.

Je, Watoto Wangu Ambao Ni Raia wa Marekani 
Wanastahiki Manufaa ya Umma na Medi-Cal?

Ndiyo. Watoto wako ambao ni raia wa Marekani 
wanastahiki manufaa ya umma kama tu watoto wa 
raia wa Marekani.

Je, Nitafukuzwa Ikiwa Nitachukua Hatua Yoyote 
Kati ya Hizi?

Hapana. Ikiwa uko Marekani na hati halali, huwezi 
kufukuzwa kwa kujaza malalamiko ya unyanyasaji 
wa majumbani. Unaweza kufukuzwa ikiwa una 
hati zisizohalali, umefanya uhalifu, au hujafuata 
masharti yaliyo kwenye visa yako.

Je, Mume Wangu Au Mpenzi Wangu Wa Kiume 
Atafukuzwa Ikiwa Nitachukua Hatua?

Ukipata usaidizi kutoka kwa makazi ya kimbilio au 
wakili, hakuna uwezekano kwamba mume wako au 
mpenzi wako wa kiume atafukuzwa.
Ikiwa utawapigia polisi simu na mume wako au 
mpenzi wako wa kiume anakamatwa na kushtakiwa 
na hatia, anaweza kufukuzwa, kulingana na hali 
yake ya uhamiaji na hatia hiyo.

Jiweke salama wewe  
na watoto wako.

Kumbuka, unyanyasaji wa 
majumbani ni hatia.

Ni muhimu kupata usaidizi.

Je, Ninawezaje Kujilinda Siku Zijazo?

Zingatia kupata “amri ya ulinzi.” Amri ya ulinzi 
pia inaitwa “amri ya kuzuia” au “amri ya 
kisheria ya kukataza.” Pia inaweza kumzuia 
mtu anayekunyanyasa asikukaribie wewe, watoto 
wako, au jamaa wengine wa familia yako. Pia 
unaweza kuomba mume wako au mpenzi wako 
wa kiume aondolewe kutoka nyumbani mwako na 
asiingilie hali yako ya uhamiaji. Ili amri ya ulinzi 
iweze kutumika, lazima uwe tayari kuwapigia 
mapolisi simu ili watekeleze amri hiyo.

Je, Ninaweza Kupata Amri ya Ulinzi Ikiwa Mimi 
Sio Raia Wa Marekani?

Ndiyo. Huhitaji kuwa raia au mkazi wa kudumu 
kisheria kupata amri ya ulinzi. Wakili anaweza 
kukusaidia, lakini sio lazima. Unaweza kupata 
fomu za maombi mahakamani, makazi ya kimbilio 
ya wanawake, ofisi za huduma za kisheria, na 
baadhi ya idara za polisi. Kwa taarifa kuhusu 
sera ya amri ya ulinzi katika mahakama ya mahali 
unapoishi, wasiliana na: (1) “wakili wa huduma 
za kisheria” (wakili anayetoa huduma za kisheria 
bila malipo kwa watu wenye mapato ya chini), au 
(2) uajenti uliokufadhili, au (3) programu ya usaidizi 
wa wakimbizi iliyo karibu.

Je, Ninawezaje Kupata Makazi ya Kudumu 
Kisheria Bila Usaidizi wa Mume Wangu?

Sheri ya Unyanyasaji wa Wanawake (VAWA) 
inaunda njia kwa wanawake ambao hawajasajiliwa 
walioolewa na raia wa Marekani au wakazi wa 
kudumu kisheri kupata ukaazi wao. Badala ya 
kutegemea mume wako kutuma maombi ya ukaazi 
wako kwa Huduma ya Uhamiaji na Kuandikisha 
Uraia (INS), unaweza kutuma maombi yako na 
watoto wako wewe mwenyewe. Haya yanaitwa 
“maombi ya kibinafsi.” Lazima uwe na nakala ya 
ripoti ya polisi kama ushahidi wa unyanyasaji wa 
majumbani. Mume wako hahusiki katika utaratibu 
huu na sio lazima ajue kwamba unatuma maombi 
ya uraia. Sheria ni tatanishi.

Zungumza na mfanyakazi wa makazi ya kimbilio, 
wakili wa uhamiaji, au uajenti mmoja kati ya uajenti 
ulioorodheshwa upande wa nyuma wa brosha hii 
kabla ya kuenda kwa INS. Lazima uwe umeolewa 
ili utume maombi wewe mwenyewe. Wasiliana na 
wakili mara moja ukipokea makaratasi ya talaka 
kutoka kwa mume wako.

Ikiwa umekamatwa na INS na uko katika “taratibu 
za kuondolewa” (hapo awali ilijulikana kama 
kufukuzwa), huenda ukawa na fursa ya kutuma 
maombi ya kuwachiliwa. Lazima uwe na nakala ya 
ripoti ya polisi kama ushahidi wa unyanyasaji wa 
majumbani.

Mume Wangu Anatishia Kuchukua Watoto 
Wangu Nikimuwacha. Je, Ninaweza Kufanya 
Nini?

Ikiwa mume wako au mpenzi wako wa kiume 
anatishia kuchukua watoto wako au kuwapeleka 
katika nchi yake ya asili, unafaa kupata usaidizi 
kwa kutumia hatua zifuatazo:

1.    Pata “amri ya malezi” (hati ya kisheri 
inayokupatia haki ya kuishi na watoto wako). 
Amri hiyo inaweza kumzuia mume wako au 
mpenzi wako wa kiume kuwahamisha watoto 
kutoka Marekani.

2.    Tuma nakala ya amri ya malezi kwa Idara 
ya Jimbo ya Marekani kumzuia asipate visa au 
pasipoti za watoto. Pia tuma nakala kwenye 
ubalozi nchini Marekani wa nchi ya asili ya 
mume wako au mpenzi wako wa kiume.

3.    Peana nakala ya amri hii kwa shule za 
watoto. Waambie wafanyakazi wasiwaruhusu 
watoto kuondoka na mtu yeyote isipokuwa 
wewe tu.

Je, Ninawezaje Kujimudu Kifedha (Kujitunza) 
Mimi Na Watoto Wangu Nikimuwacha Mume 
Wangu?

Sheria inahitaji baba ya watoto awasaidie kifedha 
bila kuzingatia hali ya uhamiaji. Hii inatumika hata 
kama hamuishi pamoja, na hata kama haukuwa 
umeolewa na yeye.

